
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
চিহ্ন VES)
চটে যাবেন না তাতে ? আমাকেই যে পাঠালেন বাণী দিয়ে, সেও তো একটা বড়ো সম্মান ? কত বিশ্বাস করেন বলে তো আমাকে । এত বড়ো একটা দায়িত্ব---
এ রকম দায়িত্ব পালনের অনুগত ভক্ত না থাকলে কি পান্ডাগিরি চলে ? বীণার এই ঘরে ঢোকার মন্তব্য আরও কাহিল করে দেয় অমৃতকে। মায়ের মতোই হয়ে উঠেছে মেয়েটা। স্বামী পায়নি এখনও, বাপের ওপরেই কথার ঝাল ঝাড়ে।
চুপ কর বীণা। যা এ ঘর থেকে। অরুণা ধমক দেয়। বীণা অবশ্য যায় না। সে বুঝতে পারে, মার সঙ্গে বাবার খাঁটি বিবাদ বাধেনি, বাবাকে দিয়ে মা কিছু করিয়ে নিতে চান। লাগাম চাবুক সব তাই মা সম্পূর্ণ নিজের আয়ত্তে রাখতে চান, অন্য কারও এতটুকু হস্তক্ষেপ তাঁর পছন্দ নয়। বীণা তাই একটু তফাতে চুপচাপ বসে পড়ে।
এবার কথার ঝাঝ বাদ দিয়ে গম্ভীরভাবে অরুণা বলে স্বামীকে, ওটা কর্মীর দায়িত্ব। তুমি তবে ঃখ করো কেন ? বিশ্বাসী দায়িত্ববান কর্মীর সম্মান তো পাচ্ছি। নেতা হবার শখ কেন তবে ?
কী জানি । ” যাক গে। এবার পলিটিকস ছেড়ে দাও। কােজ নেই। আর তোমার পলিটিকস করে। ওসব তোমার কাজ নয়। মুখ হাত ধুয়ে এসো।
কী বলতে চাও তুমি ? স্ত্রীকে নরম দেখে অমৃত এবার কুদ্ধ হয়ে, তোমরা ভাবে আমি বোকা, হাবা গোবেচারি ভালো মানুষ, ভাজা মাছটি উলটে খেতে জানি না। এ বাড়ি করেছে কে ? ঠাকুর, মাৰ p.', দারোয়ান নিয়ে শাড়ি গয়না পরে এত যে আরামে আছ তোমরা
বীণা ? অরুণা বলে দৃঢ়স্বরে, তোর এত রাত হল কেন বাড়ি ফিরতে ? কোথা গিয়েছিলি ? বীণা জবাব দেয় না। সে জানে এটা আসলে তার বাবার কথার জবাব, বাবাকে ধমক দিয়ে চুপ করানো। নইলে বাড়ি ফিরতে এমন কিছু রাত তার হয়নি যে কারণ জানবার জন্য মা মাথা ঘামাবে। অমৃত একটা চুবুট বার করে ধরায়। অরুণা কি হাল ছাড়ল ? বাইরের জগৎ থেকে জীবনকে এবার সে ঘরের সীমায় এনে রাখবে ঠিক করেছে ? অথবা আরও কিছু বলার আছে তার ?
ঠিক বুঝে উঠতে পারে না বলে অমৃত আবার পুরানো কথাটাই জিজ্ঞেস করে, আমার কী করার ছিল ?
তোমার ? তোমার বোঝা উচিত ছিল দশ বছর যে সুযোগ খুঁজছ অ্যাদিনে তা এসেছে। বড়োরা কেউ হাজির নেই গুলিগোলার ভয়ে, তুমি যা বলবে তুমি যা করবে। কেউ তা ভেস্তে দিতে পারবে না। বাণী যখন ওরা মানল না, তোমার উচিত ছিল ঘোষণা করা যে তুমি ওদেরই পক্ষে।
আদর্শের চেয়ে বড়ো কিছু নেই তোমার। তাই, তুমি দায়িত্ব নিচ্ছ মিটমাটর, ব্যবস্থা করার, এ জন্য যদি প্ৰাণ বিসর্জন দিতে হয় তোমাকে
কীসের মিটমাট ? অমৃত বলে আশ্চর্য হয়ে। তা দিয়ে তোমার কী দরকার ? তুমি দায়িত্ব নিতে মিটমাটর-মিটমাট হােক বা না হােক তোমার কী এসে যায় ? ওদের সঙ্গে স্থা বলতে, অফিসারদের সঙ্গে কথা বলতে, এদিক ওদিক ছুটােছুটি করতে, বাস, তোমার কাজ হয়ে গেল। দুদিন পরে দেশের লোকের মনের গতি বুঝে অবস্থা বিবেচনা করে তুমি জোর গলায় বলতে, তুমিই বিপদ ঠেকিয়েছ, তুমিই আন্দােলনটা সফল করেছ, তুমিই চেষ্টা করেছ দাবি আদায়ের।
একটা দীর্ঘনিশ্বাস ফেলে চুপ করে থাকে অমৃত। আগেও অনেকবার তার মনে হয়েছে, আজও মনে হয়, অরুণা" ক সামনাসামনি পলিটিকসে নামিয়ে সে যদি পিছনে থাকত, এতদিনে হয়তো প্রবল

		 এই পাতা শেষ সম্পাদিত হয়েছে ১০:৪৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

